
Ishvaraproktam 3 Shivarchanopadesham

ஈஶ்வரப்ரோக்தம் 3 ஶிவார்சநோபதே³ஶம்

(ஶிவரஹஸ்யாந்தர்க³தே மஹாதே³வாக்²யே)

- ஶிவபார்வதீஸம்வாதே³ -

ப்ரு’தி²வ்யாம் யாநி தீர்தா²நி புண்யாந்யாயதநாநி ச ।
லீயந்தே தாநி லிங்கே³ து தஸ்மால்லிங்க³ம் ப்ரபூஜயேத் ॥ 1॥
தஸ்மாத்ஸர்வத்ர தீர்தே²ஷு ஸர்வயஜ்ஞேஷு தீ³க்ஷித: ।
பூஜயேச்ச மஹாலிங்க³ம் புண்யம் ஸர்வார்த²ஸித்³தி⁴த³ம் ॥ 2॥
ஶதேந ஸ்தா²பிதம் தே³வம் ஸஹஸ்ரேண ந சாலயேத் ।
து:³ஸ்தி²தம் ஸுஸ்தி²தம் வாபி ஶிவலிங்க³ம் ந சாலயேத் ॥ 3॥
க்⁴ரு’தாபி⁴ஷேகம் ய:குர்யாத் அஹோராத்ரம் ஶிவஸ்ய து
புண்யமாஸே ஸமுத்³யுக்தே நியதம் ஶ்லக்ஷ்ணதா⁴ரயா ॥ 4॥
கீ³தந்ரு’த்யோபஹாரேண ஶங்க²வாதி³த்ரநி:ஸ்வநை: ।
குர்யாஜ்ஜாக³ரணம் தத்ர ப்ரதீ³பாதி³ஸமாகுலம் ॥ 5॥
ஸமஸ்தபாபநிர்முக்த:ஸமஸ்தகு³ணஸம்யுத: ।
ஸமஸ்தகாமஸம்பூர்ண:ஸமஸ்தகுலஸம்யுத:॥ 6॥
சலத்³பி: ⁴ ஸுமஹாயாநைரஸங்க்²யேயைரநூபமை: ।
யுக்த: ஶிவபுரே நித்யம் மோத³தே ஶிவவத்ஸுகீ²॥ 7॥
க்³ரஹணே விஷுவே சைவ புண்யேஷு தி³வஸேஷு ச ।
க்⁴ரு’தாபி⁴ஷேகம் ய:குர்யாத் மஹாபுண்யமவாப்நுயாத் ॥ 8॥
க்⁴ரு’தாபி⁴ஷேகம் ய: பஶ்யேதா³ஸமோப்தேருபோஷித: ।
விதூ⁴ய ஸர்வபாபாநி ஶிவலோகே மஹீயதே ॥ 9॥
ஏக: பூஜயதே ப⁴க்த்யா ப⁴க்த்யா சாந்ய: ப்ரபஶ்யதி ।
துல்யமேவ ப²லம் தாப்⁴யாம் ப⁴க்திரேவாத்ர காரணம் ॥ 10॥

ய:குர்யாத்பர்வகாலேஷு மஹாபூஜாப்ரவர்தநம் ।
ஶிவஸ்ய ரத²யாத்ராம் வா நக³ராந்தபரிப்⁴ரமாத் ॥ 11॥
மஹாசித்ரத்⁴வஜைஶ்ச²ந்த்ரை: கிங்கணீரவகாந்விதை: ।
விதாநத்⁴வஜமாலாபி⁴ர்க⁴ண்டாசாமரத³ர்பணை:॥ 12॥
ஶங்க²பே⁴ர்யாதி³நிர்கோ⁴ஷைர்கீ³தவாதி³த்ரஸங்குலை: ।
லக்²யதா³ருமயைர்யந்த்ரைர்மாத்ரு’யக்ஷமணாதி³பி:⁴ ॥ 13॥
உத³கா³யநயந்த்ரைஶ்ச ப³ஹ்வாஶ்சர்யைரநேகஶ: ।
ஸ்த்ரீடோ³லாசக்ரயந்த்ரைஶ்ச ரத²மந்தி³ரஶோபி⁴தை:॥ 14॥
த³த்⁴யந்நபாநகாத்³யைஶ்ச மஹாஸத்ரஸமாஹிதை: ।
மஹாஜநஸமாகீர்ணம் யதா²விப⁴வவிஸ்தரம் ॥ 15॥
ஸர்வதா³நாநி புண்யாநி ஸர்வயஜ்ஞப²லாநி ச ।
அத்யுக்³ரதபஸா பூர்ணம் ஸர்வதீர்த²ப²லாநி ச ॥ 16॥
லப்³த்⁴வா நரவர:ஶ்ரீமாந் ஶிவயாத்ராப்ரவர்தநாத் ।
ஶிவலோகே மஹாபா⁴கை:³ ஶிவவந்மோத³தே சிரம் ॥ 17॥
தஸ்யாந்தே தே³வராஜத்வம் ஸ்தி²ரம் காலமவாப்நுயாத் ।
ஜம்பூ³த்³வீபாதி⁴போ பூ⁴த்வா தஸ்யாந்தே ச மஹீபதி:॥ 18॥
த்ரிலிங்க³வேதி³பர்யந்தம் யோ த³த்³யாத்³க்⁴ரு’தகம்ப³லம் ।
க்⁴ரு’ததா⁴ராப²லம் தஸ்ய மாகே⁴ பூர்ணே து பர்வணி ॥ 19॥
ஜாக³ரம் கீ³தந்ரு’த்தாத்³யை:ஸக்ரு’த்க்ரு’த்வா து பர்வணி ।
மந்வந்தரஶதம் ஸாக்³ரம் ஶிவலோகே மஹீயதே ॥ 20॥
சித்ராபி⁴ராமநாட்யாட்⁴யம் ஶிவஸ்யாயதநாக்³ரத: ।
ஸம்யக் ப்ரேக்ஷணகம் த³த்வா ருத்³ரலோகே மஹீயதே ॥ 21॥
பௌர்ணமாஸ்யாம் து வைஶாக்²யாம் நீத்வா பாத்ரம் ஶிவாக்³ரத: ।
ப்ரீயதாம் மே மஹாதே³வ: ஸோமமூர்திர்ஜக³த்பதி:॥ 37॥
இத்யுக்த்வா வசநம் த்⁴யாயேத்³தே³வதே³வமுமாபதிம் ।
தஸ்மை விப்ராய தத்பாத்ரமர்பயேத்³ப⁴க்தித: ஶநை:॥ 38॥
ஏதஸோமவ்ரதம் நாம க்ரு’த்வா ருத்³ராந்திகம் வ்ரஜேத் ।
ருத்³ரலோகாத்பரிப்⁴ரஷ்டோ ப⁴வேஜ்ஜாதிஸ்மரோ நர:॥ 39॥

பூர்வாப்⁴யாஸேந தேநைவ புந: ஶிவபத³ம் வ்ரஜேத் ।
பூர்ணிமாயாமவஸ்யாம் ஶிவம் ஸம்பூஜ்ய யத்நத:॥ 40॥
உபவீதம் ஶிவே த³த்³யாத் ஶிவப⁴க்தாம்ஶ்ச பூஜயேத் ।
புநரேவ து கார்திக்யாம் பூஜ்ய ஶம்பு⁴ம் க்ஷமாபயேத் ॥ 41॥
யதீநாம் த³க்ஷிணாம் த³த்³யாத்ஸூத்ரவஸ்த்ராதி³பூர்விகாம் ।
யத்குர்யாத்ஸக்ரு’த³ப்யேவம் சாதுர்மாஸ்யே பவித்ரகம் ॥ 42॥
கல்பகோடிஶதம் தி³வ்யம் ருத்³ரலோகே மஹீயதே ।
இச்ச²யா வா ப⁴வேத்³ராஜா கு³ணரூபஸமந்வித:॥ 43॥
பூ⁴மிதா³நஸ்ய யத்புண்யம் கந்யாதா³நஸ்ய யத்ப²லம் ।
முக²வாத்³யேந யத்புண்யமுப⁴யம் லப⁴தே நர:॥ 44॥
ததே³வ புண்யம் கீ³தஸ்ய ந்ரு’த்தஸ்ய ச விஶேஷத: ।
ததே³வ ஜாயதே ஶப்³தா³த்³த⁴ஸ்ததாலத்⁴வநேஸ்ததா²॥ 45॥
யோ கா³ம் பயஸ்விநீம் த³தா⁴த்தருணீம் வ்ரு’ஷஸம்யுதாம் ।
ஶிவாய தேந த³த்தம் ஸ்யாஜ்ஜக³த்ஸர்வம் சராசரம் ॥ 46॥
வ்ரு’ஷம் ச பரிபூர்ணாங்க³முதா³ரம் ச ஶஶிப்ரப⁴ம் ।
கோ³பதிம் தூ⁴ர்வஹம் வாபி ஶிவாய விநிவேத³யேத் ॥ 47॥
யாவந்தி தே³ஹே ரோமாணி தத்ப்ரஸூதி:குலேஷு ச ।
தாவத்³யுக³ஸஹஸ்ராணி ருத்³ரலோகே மஹீயதே ॥ 48॥
ஸூத உவாச ।
யோ த⁴ர்மவாஹபரமேஶ்வரமீஶிதாரம்-
ஸம்பூஜயேத்³யதி³ஹ பூ⁴மிக³த:ஸப⁴க்த்யா ।
தஸ்யோத்தமாயுரத² ஸௌத⁴கலத்ரபுத்ர-
மித்ராதிராத்ரகரணம் லப⁴தே ஶிவேऽத்ர ॥ 49॥
॥ இதி ஶிவரஹஸ்யாந்தர்க³தே ஈஶ்வரப்ரோக்தம் 3 ஶிவார்சநோபதே³ஶம் ஸம்பூர்ணம்
॥
- ॥ ஶ்ரீஶிவரஹஸ்யம் । மஹாதே³வாக்²ய: ஏகாத³ஶமாம்ஶ: । அத்⁴யாய: 44

ஶிவத⁴ர்மகத²நம் । வாவ்ரு’த்தஶ்லோகா:॥

- .. shrIshivarahasyam . mahAdevAkhyaH ekAdashamAMshaH . adhyAyaH 44

shivadharmakathanam . vAvRRittashlokAH ..

Notes:

Śivaஶிவ outlines the procedures for worshipping Him via the Śivaliṅga ஶிவலிங்க³;
including Ghṛtābhiṣekam க்⁴ரு’தாபி⁴ஷேகம், Śaṅkhavādana ஶங்க²வாத³ந etc.; and

especially during Grahaṇa க்³ரஹண, Viṣuva விஷுவ, Māgha Pūrṇimā மாக⁴ பூர்ணிமா,
Vaiśākha Pūrṇimā வைஶாக² பூர்ணிமா, all Pūrṇimā-s பூர்ணிமா and Amāvasyā-s

அமாவஸ்யா etc.

Several other procedures are mentioned throughout the 12 Aṁśa- s 12 அம்ஶா: of the

ŚivaRahasyam ஶிவரஹஸ்யம்.

Selected Śloka-s from the chapter are given on this page.

